
 

 
 
 
 
 
 
 

 
 

ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᒪᓕᒐᓕᐅᖅᑎᑦ ᑎᑎᕋᖅᑎᖓᑕ 
 
 

ᐃᓂᒋᔭᖓ ᑎᑎᕋᖅᑎᖓᑦᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑐᖅᑲᖅᑕᕐᕕᐅᓪᓗᓂ ᐊᐅᓚᑦᑎᔨᐅᕗᖅ 
ᒪᓕᒐᓕᐅᕐᕕᖕᒥᒃ.  ᑎᑎᕋᖅᑎ, ᑎᑎᕋᖅᑎᐅᑎᑕᐅᕙᒃᑐᖅ ᐱᑦᑎᐊᕐᓂᓕᒫᖓᓂ, ᑎᒃᑯᐊᖅᑕᐅᖃᑦᑕᖅᑐᖅ 
ᑲᒥᓴᓇᖓᓄᑦ ᓄᓇᕗᑦ ᐊᑐᕐᖢᓂ ᐊᑐᓕᖁᔭᓕᐊᕆᓯᒪᔭᖏᓐᓂᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑕ, 
ᐊᖏᖅᑕᐅᖃᑦᑕᖅᑐᖅ ᐱᖁᔨᕗᖔᕈᑎᖓᒍᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ. 
 
ᑎᑎᕋᖅᑎ, ᐃᒪᐃᑦᑑᕗᖅ, ᑐᖏᓕᖓ ᒥᓂᔅᑕᐅᑉ ᑎᑎᕋᕐᕕᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ.  ᑎᑎᕋᖅᑎ 
ᐅᓂᒃᑳᓕᐅᕆᐊᖃᖅᐸᒃᑐᖅ ᐅᖃᖅᑎᒧᑦ ᐊᒻᒪ ᑎᑎᕋᖅᑎᒋᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  
ᑎᑎᕋᖅᑎ ᑎᑎᕋᖅᑎᒋᔭᐅᒋᓪᓗᓂ ᐃᓕᓴᕆᔭᐅᔾᔪᑎᑖᖅᑎᑕᐅᓂᖏᓐᓄᑦ ᓄᓇᕗᒥᐅᑦ ᐅᖃᐅᔾᔨᒋᐊᖅᑎᖏᑕ 
ᑲᑎᒪᔨᖏᓐᓄᑦ. 
 
ᐊᖓᔪᖅᑳᖑᓪᓗᓂ ᐃᖅᑲᓇᐃᔭᖅᑎᒋᔭᐅᑎᓪᓗᒍ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐃᓘᓐᓇᖏᑦ 
ᐃᖅᑲᓇᐃᔭᖅᑎᐅᔪᑦ ᐊᒻᒪ ᐱᓕᕆᔨᒋᔭᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐅᓂᒃᑳᕆᐊᖃᖅᐸᒃᐳᑦ ᑎᑎᕋᖅᑎᒧᑦ. 
 
ᑎᑎᕋᖅᑎᐅᑉ ᑲᒪᒋᔭᒃᓴᓪᓗᐊᑕᖏᑦ ᐅᑯᓂᖓ ᐃᓚᖃᖅᐳᑦ: 
 
 ᒥᐊᓂᖅᓯᓂᕐᒥᒃ ᐊᑕᖏᕐᖢᒍ ᐊᐅᓚᑕᐅᓂᖓ ᑎᑎᕋᕐᕕᖓᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪ 

ᐱᔨᑦᓯᕈᑎᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᕋᓛᖁᑎᖏᓐᓄᑦ, ᐊᒡᒍᖅᑐᖅᓯᒪᔪᓄᑦ ᑲᑎᒪᔨᕋᓛᓄᑦ ᐊᒻᒪ 
ᐃᒻᒥᒃᑰᖅᑎᓪᓗᒋᑦ ᒪᓕᒐᓕᐅᖅᑎᓄᑦ.  ᑖᒃᑯᐊ ᐱᖃᓯᐅᔾᔨᓯᒪᕗᑦ ᑮᓇᐅᔭᓕᕆᓂᕐᒧᑦ ᐱᔨᑦᓯᕈᑎᖏᓐᓂᒃ, 
ᖃᐅᔨᓴᐃᓂᕐᒧᑦ ᐱᔨᑦᓯᕈᑎᖏᓐᓂᒃ, ᑕᖅᑲᒃᑯᓄᖓ ᑐᕌᖓᔪᓂᒃ ᐱᓕᕆᔾᔪᑎᓂᒃ ᐊᒻᒪ ᒪᓕᒐᓕᐅᕐᕕᐅᑉ 
ᐅᖃᓕᒫᒐᖃᕐᕕᖓᓂᒃ; 

 
 ᐅᖃᐅᔾᔨᒋᐊᖅᑎᐅᓪᓗᓂ ᐅᖃᖅᑎᒧᑦ ᐊᒻᒪ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᔾᔪᑎᒋᔭᐅᔪᓂᒃ 

ᒪᓕᒐᓕᐅᕐᕕᖕᒥ ᐊᐅᓚᑕᐅᔪᓄᑦ ᒪᓕᒐᖏᓐᓂᒃ ᐊᒻᒪ ᐱᔪᓐᓇᕐᓂᕆᔭᐅᔪᓄᑦ; 
 
 ᓄᐊᑦᑎᖃᑦᑕᕐᓗᓂ ᐊᒻᒪ ᐊᑦᑕᓇᔾᔭᐃᖅᓯᓯᒪᖃᑦᑕᕐᓗᓂ ᑎᑎᖅᑲᖁᑎᖏᓐᓂᒃ ᐃᓕᓴᕆᔭᐅᓯᒪᔪᓂᒃ, 

ᐸᐃᑉᐹᓂᒃ ᐊᒻᒪ ᑎᑎᕋᖁᑎᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪᓗ ᑲᑎᒪᔨᕋᓛᖁᑎᖏᑕ; ᐊᒻᒪᓗ 
 
 ᐊᐅᓚᑦᑎᖃᑦᑕᕐᓗᓂ ᐃᓗᓕᖏᓐᓂᒃ ᐱᖁᔭᕐᔪᐊᑦ ᐊᑐᕐᓗᒋᑦ ᐱᖁᔭᕐᔪᐊᖏᑦ ᐅᕝᕙᓘᓐᓃᑦ 

ᐱᓕᕆᔪᓐᓇᖅᑕᖏᓐᓄᑦ ᐊᔪᓐᖏᑕᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ. 


